
Сентябрей 22-мӗшӗ—Н. И. Ашмарин ҫурални 95 ҫул 

АШМАРИН ХӐЙ ҪИНЧЕН 
Николай Иванович А ш м а р и н , с о . 

вет чёлхе тӗпчевҫи, тюрколог , 
фольклорист, 1870 ҫулхи сентябрей 
22-мӗшӗнче, Етӗрне хулинче (Чӑваш 
АССР) ҫуралнӑ. Терек халӑхӗсен 
чӗлхисене тӗпчесе ҫырнӑ чаплӑ кӗ-
некесемшӗн ӑна СССР Наукисен 
Академийӗн член-корреспондентне 
суйланӑ. Чӑваш ӗҫ ҫыннисем 
Н. И. Ашмарина Чӑваш АССР Тсп-
ӗҫтӑвкомӗн членне суйласа янӑ . 

Н. И. Ашмарин профессор на
ука енӗпе ҫырнӑ нумай кӗнекисенче 
Атӑл тӑрӑхӗнчи халӑхсен чӗлхмсене 
тӗпченӗ, вӑл пуринчен ытларах чӑ-
ваш чӗлхипе фольклорне тёпчесе 
вӗреннӗ. Н. И. Ашмарин ҫырнӑ вун 
ҫичӗ томлӑ «Чӑваш сӑмахӗсен кёне-
ки» (словаре) укӑн тӗп ӗҫӗ шутла-
иать. Ку словаре вӑл вӑтӑр ҫул ытла 
ӗҫлесе хатӗрленӗ. Словарьте рево-
люцичченхи чӑваш чӗлхипе культу
рнее тата чӑваш халӑхӗн пурнӑҫне 
пӗлме пулӑшакан хаклӑ материал-
сем нумай. 

Н. И. Ашмарин Октябрь револю-
цийӗн мӑлтанхи кунӗсенчех ҫӗнӗ 
культура аталантарас ӗҫе хутшӑнса 
ӗҫлеме килӗшнӗ. Совет влаҫне нау
ка ӗҫёнче ӗслекен кадрсем хатёрло-
ме нумай пулӑшнӑ. 

Н. И. Ашмарин эпир «Тӑван Атӑ-
лӑн» ҫак номерёнче пичетлекен 
«Автобиографине» 1919 ҫулхи де
кабрей 29-мӗшӗнче ҫырнӑ, Нарком-
нацӑн Чӑваш пайне ярса панӑ. Ана 
историксем КПСС Чӑваш о б к о м ӗ н 
архивӗнче тупнӑ (фонд 4, on . 1, д . 
68, пл. 3 — 4 ) . Пичете валли 
В. А. Долгов хатёрленё тата чӑваш-
ла куҫарнӑ. 

# * # 

Хӑйӗн «Автобиографинче» Н. И. 
А ш м а р и н акӑ мӗн ҫырать: 

«Эсир ыйтнипе Сире ҫакна ҫырса 
пӗлтеретёп. 

Эпё Хусан кёпӗрнинчи Етёрне ху
линче ҫуралнӑ, анчах хамӑн тӑван 
вырӑнӑм тесе Кӑрмӑш хулине (Чӗм-
пӗр кӗпӗрни) шутлатӑп. Унта манӑн 
ача чухнехи пурнӑҫ иртрӗ. 

Чӑваш чӗлхипе паллашма эпӗ гим-
назире вӗреннӗ вӑхӑтра, хам 13 ҫул-
та чухне, тытӑнтӑм. Эпӗ чӑваш чёл-
хине хам тӗллӗнех вӗрентӗм, манӑн 
учитель те пулман, пособисем те 
пулманпа пӗрех, мӗншӗн тесен чӑ-
ваш чӗлхине вӗренес ӗҫре пӗтӗмёш-
ле пӗлӳ пама пултаракан лайӑх кӗ-
некесем ун чухне ҫукчӗ. Ҫавӑн пир
ки эпӗ вӑл чӗлхене питех те вӑрах 
вӑхӑт хушши вӗрентӗм, ҫитменнике 
тата эпӗ чӑвашсем хӑйсем пурнӑҫра 
мӗнле калаҫнине сайра хутра ҫеҫ 
илтеттӗм. Чулхулари гимназирен вӗ-
ренсе тухас умён ҫеҫ эпӗ чӑваш чӗл-
хине чӑнласах чухлакан пултам тата 
унӑн йӗрки хӑйне евӗрлӗ тӗрӗк чӗл-
хинчи пек йӗрке пулнине пӗлсе ҫит-
р ӗ м . Чӑваш чслхине вӗренмӗ чухне 
эпё унпа пёр пек чӗлхесене тӗпчеме 
кирлине ӑнланса илтӗм, сапах та 
вӑл маншӑн яланах тёп ыйту, хамӑн 
наукӑри ёҫӗме пӑхӑнтармалли пред
мет пулса тӑчӗ. 

Ку таранччен эпӗ ҫак кёнекесене 
пичетлесе кӑлартӑм (вӗсем чӑвашла 
тухман, ҫавӑнпа та вёсен ячёсене 
эпир вырӑслах хӑваратпӑр .— Ред.): 
«Материалы для исследования чу
вашского языка (фонетика и мор
фология)», «Опыт исследования чу

вашского синтаксиса» (1-ая ч.) г 

«Сборник чувашских песен», «Бол
гары и чуваши» (чӑвашсемпе Атӑл 
тарӑхӗнчи пулхӑрсем хушшинчи пӗр-
лсхсем ҫинчен), «Об о д н о м мусуль
манском могильном камне на « А р 
хиерейской даче» в Казани», «Ос
новы чувашской мимологии» тата ча-
ваш чёлхи словарей икӗ кӑларӑмӗ. 
Ҫак словаре сырма кирлё материал-
сене эпӗ сирём суп хушши пухрӑм. 
Анчах словаре хатёрлесе ситерме 
мана чир тата йывӑр пурнаҫ кан-
серлерӗ; паянччен А саслаллипе 
пуҫланакан сӑмахсене кӗртнё 320 
страница ҫеҫ пичетленчё, словарей 
ытти материапёсем пичетленсе ту-
хаймэрӗҫ. Ҫавӑн пекех эпӗ чӑваш 
чӗлхинчи евӗрлев сӑмахсене (подра
жательные с л о в а . — Ред.) тёпчесе 
ҫырнӑ ёҫе те пичетлесе кӑларайма-
р ӑ м . Ку ӗҫре эпё сӑмахсем мӗнле 
пулса пынин тупсӑмне тёпчесе пёп-
ме тӑрӑшрӑм. 

Ман ӗҫӗмӗн тёллевӗ — чӑвашсен 
пурнӑҫке пур енчен те тёпчесе пе
лесей, вёсен пурнӑҫӗ хӑйсем кала-
ҫакан чӗлхере палӑрса тӑрать. Нау
ка интересӗсемпе пӗрле мана тата 
чӑваш халӑхӗн культурӑллӑ шайне 
хӑпартассишӗн ӗҫлес шухӑшсем те 
хаваслантарчӗҫ. Чӑваш халӑхӗн кун-
ҫулӗ тӑван вырӑс халӑхӗн кун-ҫулӗ 
пекех манӑн чӗрене ҫывӑх. 

Н. А Ш М А Р И Н » 

* * * 
Н. И. Ашмарин чаплӑ совет т ю р 

кологе пулнӑ, вӑл чӑваш халӑхён 
чӗлхипе фольклорне питех те тӗплӗ 
пӗлнё. Вӑл хӑйӗн пӗтӗм пурнӑҫне 
чӑваш халӑхӗн историпе культурине, 
чӗлхипе литературине тёпчесе вӗре-
нес ӗҫе панӑ, хӑйӗн пархатарлӑ ӗҫӗ-
пе вырӑссемпе чӑвашсем хушшинчи 
туслӑха тӗрекпетме пулӑшнӑ. Вӗл 
паха та илемпӗ туслӑх. 


